
Abstract. The article examines the strategic importance of agriculture in 

Аннотация. Мақалада ауыл шаруашылығының ел экономикасының тұрақты 
дамуы мен азық-түлік қауіпсіздігін қамтамасыз етудегі стратегиялық рөлі 
қарастырылады. Соңғы жылдары агроөнеркəсіп кешенін қолдау мақсатында 
мемлекеттік бюджеттен бөлінетін қаражат көлемі айтарлықтай ұлғайғанына 
қарамастан, олардың тиімді жəне мақсатты пайдаланылуын бағалау тетіктері 
əлі де жетілдіруді қажет етеді. Осыған байланысты шетелдік тəжірибені 
зерделеу ауыл шаруашылығы саласындағы тиімділік аудитін жетілдірудің 
өзекті бағыты болып табылады. Зерттеудің мақсаты – агроөнеркəсіп кешенін 
дамытуға бағытталған бюджеттік қаражатты пайдаланудың тиімділік аудитін 
ұйымдастырудың шетелдік тəжірибесін талдау жəне оны ұлттық деңгейде 
қолдану жолдарын ұсыну. Зерттеу барысында салыстырмалы талдау, контент-
талдау жəне жүйелі тəсіл əдістері қолданылды. Негізгі дереккөздер ретінде 
шетелдік жоғары аудит органдарының есептері, халықаралық стандарттар мен 
тиімділік аудитінің сапалық критерийлері пайдаланылды. Зерттеу нəтижесінде 
тиімділік аудитін ұйымдастырудың халықаралық тəжірибесіндегі тиімді 
тетіктер мен əдістемелер айқындалды, аудит сапасын бағалаудағы көрсеткіштер 
мен əдістемелердің айырмашылықтары мен ортақ тұстары сарапталды. 
Зерттеудің практикалық маңызы – алынған нəтижелерді Қазақстандағы 
мемлекеттік аудит жүйесін жетілдіруде, бюджеттік тиімділікті арттыруда жəне 
агроөнеркəсіп кешенін дамыту бағдарламаларының нəтижелілігін бағалауда 
қолдануға болады.

Түйін сөздер: ауыл шаруашылығы, агроөнеркəсіп кешені, бюджет қаражаты 
тиімділік аудиті, критерийлер

Аннотация. В статье рассматривается стратегическое значение сель-
ского хозяйства в обеспечении устойчивого экономического развития и 
продовольственной безопаснос ти страны. Несмотря на значительный рост 
объёмов бюджетных средств, выделяемых в последние годы на поддержку 
агропромышленного комплекса (АПК), механизмы оценки эффективности и 
целевого характера их использования требуют дальнейшего совершенствования. 
В этой связи изучение зарубежного опыта представляется актуальным 
направлением для повышения эффективности системы аудита в сфере сельского 
хозяйства. Цель исследования – анализ зарубежного опыта организации 
аудита эффективности использования бюджетных средств, направляемых 
на развитие агропромышленного комплекса, и выработка предложений по 
его адаптации на национальном уровне. В исследовании применены методы 
сравнительного и контент-анализа, а также системный подход. Основными 
источниками послужили отчёты высших органов аудита зарубежных стран, 
международные стандарты и качественные критерии аудита эффективности. 
В результате исследования выявлены эффективные механизмы организации 
аудита эффективности, применяемые в международной практике, а также 
проведён анализ различий и сходств методик и показателей оценки качества 
аудита. Практическая значимость исследования заключается в возможности 
использования полученных результатов для совершенствования системы 
государственного аудита в Казахстане, повышения бюджетной эффективности 
и оценки результативности программ развития агропромышленного комплекса.

Ключевые слова: сельское хозяйство, агропромышленный комплекс, 
бюджетные средства аудит эффективности, критерии

Кіріспе. Əлемдік тəжірибе тиімділік аудитін мемлекеттік қаржы ресурс-
тарын басқарудың тиімділігін арттырудың маңызды құралы ретінде 
қарастырады. Тиімділік аудиті бюджеттік бағдарламалардың орындалуын, 
олардың нəтижелілігі мен тиімділігін бағалау арқылы мемлекеттік басқару 
сапасын жақсартуға бағытталған. Бұл аудит түрі экономикалық, əлеуметтік 
жəне экологиялық саясаттың орындалу тиімділігін бағалауда шешуші рөл 
атқарады. Қазақстан Республикасында агроөнеркəсіп кешенін (АӨК) дамыту 
– елдің азық-түлік қауіпсіздігін қамтамасыз етудің жəне ауылдық аумақтардың 
əлеуметтік-экономикалық дамуының негізгі басымдығы болып табылады. Осы 
бағытта мемлекет тарапынан қомақты қаржы бөлінеді, алайда бұл қаражаттың 
мақсатты жəне тиімді пайдаланылуы мəселесі өзекті болып қала береді.

Қазіргі уақытта АӨК саласындағы тиімділік аудитін жетілдіру жəне 
оны халықаралық стандарттармен сəйкестендіру қажеттілігі артып отыр. 
Шетелдік жоғары аудит органдарының (ЖАО) тəжірибесін зерделеу арқылы 
тиімділік аудитінің əдістемесін жетілдіру, бағалау критерийлерін нақтылау 
жəне нəтижелердің ашықтығын қамтамасыз етуге мүмкіндік бар. Осыған 
байланысты, зерттеудің өзектілігі – ауыл шаруашылығы саласында бюджеттік 
қаражатты пайдалану тиімділігін бағалау тəжірибесін жетілдіру мақсатында 
халықаралық тиімділік аудиті үлгілерін талдап, оларды ұлттық деңгейде 
бейімдеу қажеттілігімен айқындалады.

Əдебиеттерге шолу. Кез келген дамыған ел ауыл шаруашылығы саласын 
қолдауға айтарлықтай қаржы жұмсайды, өйткені бұл сала елдің азық-түлік 
қауіпсіздігін қамтамасыз ететін стратегиялық бағыт болып табылады. Осы 
тұрғыда тиімділік аудиті мемлекеттік бағдарламалардың нəтижелілігін 
бағалауда жəне қаржылық ресурстарды тиімді пайдалануда маңызды рөл 
атқарады.

АҚШ-та тиімділік аудитін U.S. Government Accountability Offi  ce (GAO) 
жүзеге асырады. Аудиттің басты мақсаты – ауыл шаруашылығы жəне азық-
түлік қауіпсіздігі бағдарламаларының тиімділігін бағалау, қаржылық басқаруды 
жетілдіру жəне мемлекеттік қаражатты үнемдеу мүмкіндіктерін анықтау. 
GAO есептері Конгресс пен мемлекеттік органдар үшін шешім қабылдауда 
сенімді ақпарат көзі болып табылады (U.S.Goverment acoountability offi  ce, 
2022). Аустралияда фермерлік шаруашылықтарды мемлекеттік субсидиялау 
бағдарламасына қатысты тиімділік аудиті жүргізіледі. Бұл аудит салықтық 
жəне қаржылық қолдаудың тиімділігін бағалауға бағытталған. Жоғары аудит 
органы субсидиялау рəсімдеріндегі тəуекелдерді азайту, өтінімдерді қарау 
сапасын арттыру жəне бақылау жүйесін жетілдіру бойынша ұсыныстар 
əзірлеген (Auditing and assurance standards board, 2020).

Бразилияда Есеп палатасы отбасылық фермерлік шаруашылықтарды 
мемлекеттік қолдаудың тиімділігін талдады. Нəтижесінде аудиторлар 
қаржыландыруға қолжетімділіктің шектеулігі мен бюрократиялық кедергілер 
сияқты мəселелерді анықтады. Сонымен қатар, фермерлерге көрсетілетін 
қызмет сапасын арттыру жəне ауыл шаруашылығын дамыту стратегияларын 

жетілдіру қажеттігі атап өтілді (Accounts Chamber of the Russian Federation, 
2022).

Əзірбайжанда Ауыл шаруашылығы министрлігінің Аграрлық несиелеу 
жəне даму агенттігі жүзеге асыратын «Ауыл шаруашылығының бəсекеге 
қабілеттілігін арттыру» жобасына тиімділік аудиті жүргізілді. Аудиттің 
нəтижесі жобаның мақсатына жету деңгейін бағалау жəне агробизнесті 
қаржылық жəне институционалдық қолдау тетіктерін жетілдіру бойынша 
ұсыныстар жасауға мүмкіндік берді (Beisenova et al, 2020).

Молдова Республикасында Жоғары аудит органы топырақ құнарлылығын 
сақтау жəне арттыру бағдарламасына тиімділік аудитін жүргізді. Тексеру 
нəтижесінде жер ресурстарын басқарудағы кемшіліктер анықталып, жер 
кадастрын өзектендіру, нормативтік базаны жетілдіру жəне жер қатынастары 
саласында институционалдық үйлестіруді күшейту ұсынылды (Isaev et al, 
2021).

Жалпы алғанда, шетелдік тəжірибе тиімділік аудитін ұйымдастыруда 
бірыңғай қағидалар мен стандарттарды қолданудың маңыздылығын 
көрсетеді. Халықаралық деңгейде INTOSAI мен ISSAI стандарттары аудит 
сапасының негізгі өлшемдері ретінде қабылданған. Осыған сəйкес, тиімділік 
аудиті мемлекеттік бағдарламалардың нəтижелілігін бағалауға, ресурстарды 
үнемдеуге жəне есептіліктің ашықтығын қамтамасыз етуге бағытталады 
(Beisenova et al, 2020; INTOSAI, 2019; Otetea et al, 2015). 

Осылайша, халықаралық тəжірибелер мен ғылыми еңбектерді талдау 
нəтижесінде тиімділік аудиті əдіснамасының негізгі қағидалары айқындалды. 
Шетелдік ЖАО-лардың (GAO, NAO, Есеп палаталары) қызметін салыстырмалы 
талдау бұл құралдың мемлекеттік бағдарламалардың тиімділігін арттырудағы 
жоғары əлеуетін дəлелдейді. Осы ғылыми жəне практикалық қорытындылар 
зерттеуіміздің əдістемелік негізін қалыптастырады.

Зерттеу материалдары. Қазақстан Республикасында агроөнеркəсіптік 
кешенді (АӨК) дамытуға бағытталған бюджет қаражатын пайдалану 
тиімділігінің аудитін сапалы ұйымдастыру ISSAI жəне INTOSAI халықаралық 
стандарттарына жəне үздік шетелдік тəжірибелерге сүйенеді.

Зерттеу сапалық тəсілге негізделген. Шетелдік жəне ұлттық нормативтік-
құқықтық актілер, халықаралық стандарттар мен жоғары аудит органдарының 
есептері салыстырмалы жəне жүйелі талдау əдістері арқылы зерделенді.

Зерттеу əдістері. Бұл зерттеу сапалық тəсілге негізделген. Шетелдік жəне 
ұлттық нормативтік құжаттар, халықаралық стандарттар (ISSAI, INTOSAI) 
мен нақты елдер тəжірибелері салыстырмалы түрде талданды (Isaev et al, 2021; 
Mkwela et al, 2025; Uspambayeva et al, 2025).

Тиімділік аудитінің үш жағы болады (INTOSAI, 2013):
1) аудиторлар өз кезегінде жауапты тараптар мен мақсатты 

пайдаланушыларды алдын-ала анықтайтын пəнді таңдау жəне тексеру 
өлшемдерін анықтау кезінде жиі еркін болады. Аудиторлар ұсыныстар бере 
алатынына қарамастан, олар жауапты тараптардың міндеттерін өз мойнына 

алмауы үшін қамқорлық жасауы тиіс. Тиімділік аудитін жүргізетін аудиторлар 
əдетте мүшелері бір-бірін толықтыратын əртүрлі дағдыларға ие топпен жұмыс 
істейді;

2) жауапты тарап ретінде əрқайсысы тексеру нысанасының əртүрлі 
аспектісіне жауап беретін бірқатар жеке немесе заңды тұлғалар бірлесіп əрекет 
ете алады. Кейбір тараптар мəселелердің себебі болған іс-əрекеттерге жауап 
бере алады. Басқалары тиімділік аудитінің нəтижелері бойынша жасалған 
ұсыныстарға жауап ретінде өзгерістерге бастамашылық ете алады. Үшіншісі 
бұрынғысынша аудиторды ақпаратпен немесе дəлелдемелермен қамтамасыз 
ету үшін жауап бере алады; 

3) мақсатты пайдаланушылар – бұл аудитор тиімділік аудитінің 
қорытындылары бойынша есеп дайындайтын тұлғалар. Мақсатты 
пайдаланушылар заңнамалық органдар, үкіметтік ведомстволар жəне басқа 
да пайдаланушылар болуы мүмкін. Жауапты тарап та мақсатты пайдаланушы 
бола алады, бірақ бұл жағдайда ол осындай жалғыз пайдаланушы болады.

Тиімділік аудиті нəтижесінде сапалы аудиторлық есеп дайындау тікелей 
тиімділік аудитінің тексеру пəні мен критерийлеріне байланысты. Тиімділік 
аудиті кезінде тексеру пəні нақты бағдарламалармен, ведомстволармен немесе 
қорлармен шектелмеуі тиіс, өйткені іс-əрекеттерді (олардың тікелей жəне 
түпкілікті нəтижелерімен бірге, сондай-ақ салдарлары) немесе бар жағдайларды 
(себептері мен салдарын қоса алғанда) қамтуы мүмкін. Мысал ретінде жауапты 
тараптардың қызмет көрсетуі немесе үкіметтік саясат пен нормативтік 
құқықтық актілердің басқаруға, мүдделі тараптарға, коммерциялық ұйымдарға, 
азаматтар мен қоғамға əсері болуы мүмкін. Тексеру пəні аудит мақсатымен 
анықталады жəне мəселелерінде тұжырымдалады. Тиімділік аудиті кезінде 
аудитор аудит критерийлерін əзірлеуге немесе іріктеуге қатысады (INTOSAI, 
2019).

Барлық аудиттердегідей, тиімділік аудиті туралы есептерді пайдаланушылар 
шешімдер қабылдау кезінде пайдаланатын ақпараттың шынайылығына 
сенімді болғысы келеді. Сондықтан олар дəлелдемелерге негізделген тексеру 
пəні бойынша ЖАО-ның позициясын білдіретін сенімді есептерді алуды 
күтеді. Тиісінше, тиімділік аудитін жүргізетін аудиторлар жеткілікті жəне 
тиісті дəлелдемелерге негізделе отырып, тексерулердің нəтижелерін əрдайым 
қамтамасыз етуі жəне тиісті емес есептердің тəуекелін белсенді басқаруы 
қажет. Алайда, тиімділік аудитін жүргізетін аудиторлардан, əдетте, қаржылық 
есептілік жөніндегі қорытындымен салыстыруға болатын, аудит объектісінің 
үнемділікке, тиімділікке жəне нəтижелілікке қол жеткізуі бойынша жалпы 
қорытынды беруді күтпейді. Бұл шын мəнінде ISSAI стандарттар жүйесінің 
талабы емес (INTOSAI, 2019). 

Тиімділік аудитімен қамтамасыз етілетін сенімділік деңгейі ашық 
орнатылуы тиіс. Тиімділікке, үнемділікке жəне нəтижелілікке қол жеткізу 
дəрежесі тиімділік аудитінің нəтижелері бойынша есепте əр түрлі тəсілдермен 
көрсетілуі мүмкін: 

− аудит мақсаты, оның мəні, алынған дəлелдемелер мен қол жеткізілген 
нəтижелер осындай қорытынды жасауға мүмкіндік беретін үнемділік, тиімділік 
жəне нəтижелілік аспектілеріне жалпы шолу жасай отырып; 

− аудиттің мақсатын, қойылған мəселелерді, алынған дəлелдемелерді, 
пайдаланылатын критерийлерді, қол жеткізілген нəтижелер мен нақты 
қорытындыларды қоса алғанда, бірқатар ережелер бойынша нақты ақпарат 
бере отырып, аудит жүргізуге міндетті (INTOSAI, 2019).

Тексеру нəтижелері туралы есептерге жеткілікті жəне тиісті дəлелдеме 
базасы бар нəтижелерді ғана енгізу қажет. Теңдестірілген есепті жасау кезінде, 
қорытындыларды жəне ұсынымдарды қалыптастыру кезінде қабылданған 
шешімдер мақсатты пайдаланушыны қажетті ақпаратпен қамтамасыз ету үшін 
пысықтауды жиі қажет етеді. Тиімділік аудитін жүргізетін аудиторлар олардың 
тексерулері бойынша деректердің тұтас бірқатар қорытындыларға жəне қажет 
болған жағдайда бірыңғай жалпы қорытындыға əкелгенін нақты сипаттау 
қажет. Бұл қандай критерийлер əзірленгенін жəне пайдаланылғандығын жəне 
неге түсіндіруді, сондай-ақ теңдестірілген есепті қалыптастыру үшін барлық 
тиісті көзқарастар ескерілгенін көрсетуді білдіреді. Есептілік қағидалары осы 
үрдіс бойынша одан əрі нұсқауларды қамтиды (INTOSAI, 2019).

Зерттеу нəтижелері. Зерттеу нəтижелері көрсеткендей, ауыл шаруашылығы 
секторындағы тиімділік аудитінің тəжірибесі əр елде ерекшеленеді. Жалпы 
қағидаттар тиімділік аудиті үрдісіндегі барлық аспектілерге қатысты 
ұсынымдар береді. Бұл қағидаларға қатысты кейбір аймақтар ISSAI 100-де 
жарияланбайды. Оларға тексеру тақырыптарын таңдау, тексеру мақсаттарын 
сəйкестендіру жəне тексеру жүргізу тəсілі мен критерийлерін айқындау 
жатады. Аудиторлық тəуекел, байланыстар, дағдылар, кəсіби пікір, сапаны 
бақылау, мəнділік жəне құжаттама сияқты басқа салаларда жалпы қағидаттар 
ISSAI 100 қағидаттарына негізделеді жəне олардың тиімділік аудитінде қалай 
қолданылатынын түсіндіреді (INTOSAI, 2013).

Ауыл шаруашылығы аудиті көптеген елдер үшін маңызды болып 
табылады, үкімет пайдаланылған қаражатқа тиісті бақылауды қамтамасыз 
етпей, ауыл шаруашылығы жобаларын қолдауға мемлекеттік қаражаттың 
үлкен сомасы жиі жұмсалады. Сонымен қатар, бірқатар субсидияланатын 
бағдарламаларды тексеру нəтижелері мемлекеттік қаражаттың мақсаты 
бойынша пайдаланылмағанын жəне нарықтағы қажетті басшылық нəтижеге 
қол жеткізілмегенін көрсетеді. Келесі сұрақтар негізгі мəнге ие:

– бағдарламаның мемлекеттік ауыл шаруашылығы қызметін қаржыландыру 
мен жүзеге асыруда шаруашылықсыздықтың алдын алу үшін тиісті құқықтық 
жəне əкімшілік шеңберлерді құру;

– арнайы ноу-хауды жетілдіру үшін аудиторларды одан əрі оқыту жəне 
дайындау. Бағдарламаның мемлекеттік аграрлық саясатын жүзеге асырудағы 
кемшіліктерді анықтау талап етіледі;

– аудит нəтижелерінің міндеттілігі (санкцияларды енгізу мүмкіндігі, 
қаржылық, экономикалық (күрделі жəне кейінгі шығындар) жəне техникалық 

аспектілерді ескере отырып, ауыл шаруашылығы саласындағы тиімділік 
аудиті, аудиторлардың тиімділік аудитіндегі техникалық дағдылары, сондай-ақ 
бірлесіп қаржыландырылатын жобаларда SAI халықаралық немесе екі жақты 
ынтымақтастық мүмкіндігі (Department of economic and social aff airs, 2002).

Бұл бағытта халықаралық зерттеулер нəтижелері де тиімді аудитті енгізудің 
оң əсерін дəлелдейді (Beisenova et al, 2020; Kogut et al, 2023; Otetea et al, 2015). 
Шетелдерде АӨК дамытуға бағытталған бюджет қаражатының тиімділік 
аудитін жүргізетін жауапты мемлекеттік органдар жəне оның мақсаттары 
1-кестеде келтірілген.

Кесте 1 – Шетелдерде АӨК дамытуға бағытталған бюджет қаражатының тиімділік аудитін 
жүргізетін жауапты мемлекеттік органдар тізімі

Ел атауы Тиімділік аудитін 
жүргізетін орган Тиімділік аудитінің мақсаты

Австралия Австралияның Ұлттық 
аудит басқармасы

Бағдарлама аясында субсидиялауды жəне салықтық 
жеңілдіктерді пайдалану тиімділігінің деңгейін 
тексеру

Əзірбайжан Əзірбайжанның Есеп 
палатасы

«Ауыл шаруашылығының бəсеке қаблеттілігін жоға-
ры лату» жобасында қойылған мақсаттарға қол жеткі зу 
деңгейін бағалау бойынша тиімділік аудитін жүргізу

Бразилия Бразилияның Есеп соты Шағын (отбасылық) фермерлік шаруашылықтарды 
мемлекеттік қолдаудың тиімділігін тексеру

Дания Данияның Бас 
аудиторлық басқармасы

Ұлттық фермерлерге Еуроодақпен «Ауыл 
аймақтарын дамыту бағдарламасын» іске асыруға 
берілетін қаржылық қолдаудың аудитін өткізу

Молдова Молдованың Есеп 
палатасы

«2017-2020 жж. арналған топырақ құнарлығын 
сақтау жəне арттыру бағдарламасы» аясында топы-
рақ ресурстарын қорғау, жақсарту жəне топырақты 
пайда лану антропогендік қысымды күшейту жағдай-
ында мемлекеттің негізгі стратегиялық мақсаттарына 
айналғанын анықтау

АҚШ АҚШ мемлекеттік бақы-
лау басқармасы, АҚШ 
Ауыл шаруа шылығы ми-
нистрлі гінің Агенттігі

«АҚШ ауыл шаруашылығы департаментінің ауыл 
шаруашылығы нарығын дамыту бағдарламасы: 
тиімдірек бақылау мүмкіндіктері бар фермерлерге 
болашақ қосымша қаржылық төлемдерге қатысты»

Ескерту – Автормен құрастырылған (Department of economic and social aff airs, 2002; Auditing 
and assurance standards board, 2020)

Аудиторлар ауыл шаруашылығы саласындағы мемлекеттік субсидиялардың 
тиімділігі мен нəтижелілігіне аудит жүргізу мүмкіндігіне ие болу үшін аудит 
саласында əдіснамалық, сондай-ақ пəндік құзыреттілікке ие болуы тиіс. 
Ауыл шаруашылығы мал жəне өсімдік өнімдерін өндіру үшін топырақты 
коммерциялық пайдалану деп түсініледі. Ауыл шаруашылығы бастапқы 
өндірістің бір бөлігі (бастапқы сектор). Ауыл шаруашылығы қызметі табиғатқа 
жаппай араласуға, жасанды суару, жасыл революция сияқты оң салдарлармен, 
сондай-ақ жерді шамадан тыс тазалау, топырақтың шамадан тыс тыңайтқышы, 
су объектілерінің ластануы жəне тағы басқалар сияқты теріс салдарлармен 
əкелді. 

Бүгінгі күні ауыл шаруашылығы экологиялық қажеттіліктерді (экоəлеуметтік 
нарықтық экономика) ескере отырып жүзеге асырылуы тиіс деген ортақ 
пікір қалыптасты. Қазіргі уақытта ауыл шаруашылығында жұмыс істейтін 
адамдардың үлесі əлемнің əр түрлі аймақтарында қатты ерекшеленеді. Дамушы 
елдерде ауыл шаруашылығында жұмыспен қамтылғандар үлесі өте жоғары 
болғанымен, өнеркəсіптік дамыған елдерде ол механикаландыру нəтижесінде 
5%-ға дейін немесе одан аз төмендеді. Егер өндіріс деңгейіне қараса, дамушы 
елдер көбінесе ауыл шаруашылығы өнімдерінің жеткілікті мөлшерін өндіре 
алмайды, ал өнеркəсіптік дамыған елдер артық өндіріс проблемасына тап 
болады. Мемлекеттік қаражат ауыл шаруашылығы саласында дамушы жəне 
дамыған елдердегі сияқты, алайда əр түрлі мақсаттар үшін жұмсалады. 

Дамушы елдерде олар өндіріс деңгейін арттыру үшін қызмет етеді, ал 
өнеркəсіптік дамыған елдерде олар өндірісті тежеу үшін пайдаланылады. 
Екі жағдайда да SAI алдында мемлекеттік қаражаттың қалай жұмсалуына 
аудит жүргізу міндеті тұр. Ауыл шаруашылығы саласындағы мемлекеттік 
қаражатқа бақылауды күшейту мыңжылдық декларациясының қолданылу 
аясына кіреді, оның мақсаты кедейшілікті тұрақты дамыту жəне жою болып 
табылады. Дамушы елдер, əсіресе қосалқы аймақ елдері, негізінен өзінің ауыл 
шаруашылығы өніміне сүйенеді. Мемлекеттік қаражатты тиімсіз пайдалану 
онсыз да күрделі экономикалық жəне қаржылық салдарға əкеп соғады.

Көптеген елдерде мемлекеттің ауыл шаруашылығы мүдделеріне жəрдемдесу 
жəне өндірілетін тамақ өнімдерінің сапасына кепілдіктерді қамтамасыз ету 
үшін министрлік немесе ауыл шаруашылығы департаменті құрылады. Қаржы 
қызметтері əдетте бухгалтерлік есеп пен қаржылық есептілік үшін жауап 
береді. Əрбір аудиттің мақсаты қаржылық көмек бағдарламаларын басқаруға 
байланысты қолданылатын əкімшілік бақылауды қоса алғанда, ішкі бақылау 
құрылымдарының барабарлығын бағалауға негізделуі тиіс.

Аудиттің тағы бір мақсаты департаменттің қаржы кестелері мен қаржылық 
көмектің федералдық бағдарламаларына елеулі əсер етуі мүмкін заңдар мен 
штаттар ережелері мен федералдық заңдардың сақталуын бағалау болып 
табылады. Ауыл шаруашылығы саясатын қолдау схемаларына келетін болса, 
SAI биліктердің заң бұзушылықтарға қарсы күрес үшін қолданатын əдістерін 
зерттеу қажет. Сонымен қатар, SAI көмегімен билік бұзушылықтарға қарсы 
күрес өз əдістерін дамытуды жалғастыру жолдарын ұсынуы тиіс. SAI сондай-
ақ ауыл шаруашылығы саласында зияткерлік меншікті (мысалы, патенттерді) 
қорғауға жəне оны коммерциялық пайдалануға аудит жүргізуге, сондай-ақ тиіс-
ті шараларға ықпал етуі тиіс (Department of economic and social aff airs, 2002).

Азық-түлік пен тыңайтқыштарға арналған субсидиялар ұлттық үкіметтердің 
айқын субсидияларының арасында үнемі ұлғаюда. Көбінесе олар өндіріс пен 
бөлудің тиімсіздігін жасыру үшін ғана қызмет етеді. Мұндай жағдайларда 
SAI оны үкіметтің назарына жеткізу жəне осы субсидияларды қайта қарау 
процесін ынталандыру қажет. SAI аудиторлық есептері əлсіз жерлерді анықтап 
қана қоймай, анықталған кемшіліктерді жою үшін, əсіресе бухгалтерлік есеп 

пен қаржылық басқару жүйелеріне қатысты шаралар қабылдауға кеңес береді. 
Мемлекеттік қаржыны басқару жүйесі мемлекеттік ресурстардың қалай 
пайдаланылғанын жəне қол жеткізілген нəтижелерді бағалайтын тиісті аудит 
жүйесіне сүйенуге тиіс. Бұл тұрақты экономикалық өсу мен демократияны 
нығайту үшін қажет. Тиісінше, SAI рөлі мен олардың аудиторлық жұмысы 
мемлекеттік жүйелер мен тəжірибені жетілдіру құралы ретінде ғана емес, 
сонымен қатар есеп берушілік пен ашықтықты күшейту үшін де үлкен маңызға 
ие (Department of economic and social aff airs, 2002).

SAI өз жұмысында аудит стандарттарына сүйенуі тиіс. Аудиттің нақты 
анықталған мақсаттары, аудиттің бағдарламалары мен басшылық қағидаттары, 
жүйелілік, аудиторлық тексерулер мен аудиторлық есептердің тиімділігі мен 
сақталуы, түйінді проблемаларды анықтауы жəне ұсыныстарды тұжырымдауы, 
ауыл шаруашылығы саласында қаражатты неғұрлым тиімді пайдалануға ықпал 
етеді. ЅАІ жұмысының алдын алу əсерін жəне оның иесіз жəне сыбайлас 
жемқорлықпен күреске қосқан үлесін жете бағаламаған жөн.

2022 жылдың қаңтарында АҚШ мемлекеттік бақылау басқармасы АҚШ 
Ауыл шаруашылығы департаментінің «Ауыл шаруашылығы нарығын дамыту 
бағдарламасы: фермерлерге болашақ қосымша қаржылық төлемдерді тиімдірек 
бақылау мүмкіндіктері бар» (USDA Market Facilitation Program. Oversight of 
Future Supplemental Assistance to Farmers Could Be Improved) деп аталатын 
есебін жариялады. АҚШ Ауыл шаруашылығы министрлігі табиғи апаттардың 
əсерінің теріс салдарынан немесе қаржылық қиындықтар туындаған кезде 
егіннің бір бөлігін жоғалтқан жағдайда, ұлттық фермерлерге қаржылық қолдау 
көрсетеді. Сонымен қатар халықаралық саудадағы үзілістер немесе кейбір 
экспортталатын өнімдерге тарифтердің жоғарылауы кезінде көмек көрсетеді. 
2018-2019 жылдары ауыл шаруашылығы нарығын дамыту бағдарламасы 
(Market Facilitation Program) шеңберінде Ауыл шаруашылығы министрлігінің 
Ауыл шаруашылығы қызметтерінің басқармасы фермерлерге жалпы 23 млрд. 
АҚШ доллары көлемінде төлемдерді төледі (U.S.Goverment accountability 
offi  ce, 2022). Жүргізілген аудит аясында АҚШ-тың ЖАО келесілерді талдады:

– əртүрлі фермерлер топтарына төлемдерді бөлу;
– фермерлердің қаржылық көмек алу құқығына қатысты талаптарды сақ-

тауы.
АҚШ аудиторлары халықтың ең осал топтарынан атап айтқанда нəсілдік, 

этникалық немесе гендерлік алалаушыларға ұшыраған фермерлер төлемдердің 
жалпы 3,6 пайызы алды деген қорытынды жасаған. АҚШ ауыл шаруашылығы 
министрлігінің агенттіктері ауыл шаруашылығы нарығын дамыту бағдар-
ламасының орындалу тиімділігін талдайды. Атап айтқанда мұндай зерттеуді 
2018-2019 жж. төлемдерге қатысты Ауыл шаруашылық қызметтері басқармасы 
жүргізді. АҚШ ЖАО бірқатар себептерге байланысты жасалған талдаудың 
тиімсіздігін атап өтті. 

– агенттік мəліметтерді статистикалық негізделген əдіспен жиналмаған 
жəне талданбаған соң нəтижелердің сенімділігі төмен;

– төлемдерді талдау үшін пайдаланылған шектеулі үлгі;

– талдаудың нəтижелі қорытындылары жəне анықталған кемшіліктер, 
сондай-ақ Бағдарламаны іске асыруды түзетуге бағытталған шаралар туралы 
ақпараттың болмауы.

GAO АҚШ Конгресіне уақтылы жəне сапалы қызмет көрсететін төрт 
стратегиялық мақсатты қолдайтын командаларға ұйымдастырылған. Бірінші 
мақсат – американдықтардың əл-ауқаты мен қаржылық қауіпсіздігінің қазіргі 
жəне туындайтын мəселелерін шешу. Екінші мақсат – өзгеріп отыратын 
қауіпсіздік қатерлеріне жəне жаһандық өзара тəуелділік сын-қатерлеріне жауап 
беру. Үшінші мақсат – нəтижеге бағытталған жəне есеп беретін федералды 
үкіметке көшуді қолдау, ал түпкі мақсат - GAO-ның федералды үкімет үшін 
үлгілі ұйым ретіндегі құнын арттыру. Ауыл шаруашылығы жəне азық-түлік 
қауіпсіздігі аудиті бойынша жұмысы бірінші мақсатты қолдайды жəне елдерге 
азық-түлік жеткізілімінің қауіпсіздігін арттыруға, азық-түліктің тұрақты 
жəне қолжетімді бағасын сақтай отырып, АҚШ-тың ауыл шаруашылығы 
секторын нығайтуға, сондай-ақ болашақ ұрпақ үшін табиғи ресурстар мен 
ауылшаруашылық жерлерін сақтауға бағытталған (Department of economic and 
social aff airs, 2002). 

Алайда қазіргі уақытта тиімділік аудитінің жалпы қабылданған тұжы-
рымдамасы əрекет етеді, оның мəні жүктелген функцияларды, міндеттерді 
орындау немесе қойылған міндеттерді шешу үшін алынған бюджет қаражатын 
олардың пайдалануының үнемділігін, өнімділігін жəне нəтижелілігін анықтау 
мақсатында атқарушы билік органдары мен бюджеттік ұйымдардың қызметіне 
талдау жүргізуден тұрады. Аудит қорытындысы бойынша ЖАО ауыл 
шаруашылығы қызметтері басқармасына қатысты нұсқаулықтарды əзірлеу 
туралы ұсыныс жасады:

– бағдарламаны іске асыру тиімділігіне болашақта талдаулар жүргізу үшін 
деректерді жинау жəне талдау əдістері;

– талдау үшін үлгілерді іріктеу кезінде тəуекелге-бағдарланған тəсілін 
қолдану;

– болашақ талдаулардың нəтижелерін ашу (U.S.Goverment accountability 
offi  ce, 2022).

АҚШ үкіметі аудитінің стандарттары басқару мен қадағалауға жауапты 
басшылық пен тұлғалар бағдарламалар мен операциялардың орындалуын 
жақсарту, шығындарды азайту, қадағалау немесе түзету іс-қимылдарын 
бастамашылық жасауға жауапты тараптардың шешімдер қабылдауын 
жеңілдету үшін, сондай-ақ жұртшылықтың есеп берушілігіне жəрдемдесу үшін 
ақпаратты пайдалана алуы үшін объективті талдауды қамтамасыз ету ретінде 
тиімділік аудитін сипаттайды. Шетелдік тəжірибені зерттеу нəтижесінде 
бақылаудың құралы ретінде тиімділік аудиті оның тиімділігін куəландырады.

АҚШ үкіметінің есеп берушілігінің басқармасы жүргізілген аудиттері 
бойынша есеп беріп отырады, жəне оның жұмысын ұйымдастыру үшін шыққан 
шығындардың нəтижелілігін бағалайды. АҚШ үкіметінің есеп берушілігінің 
басқармасы аудит нəтижелері бойынша берілген ұсынымдардың орындалуын 

жіті бақылап отырады. Жүргізілген аудиттерде маңызды бөлігін тиімділік 
аудиті алады, соның нəтижесі бойынша заңнаманы қалыптастырғанын, 
халыққа қызмет көрсету сапасын жақсарылғанын, үкімет қызметін күшейтетін 
артықшылықтары белгіленіп отырады. 

Бразилиядағы ЖАО Үкіметке, Ауыл шаруашылығы, мал шаруашылығы 
жəне жабдықтау министрлігіне, сондай-ақ отбасылық фермерлік жəне аграр-
лық даму хатшылығына құқықтық жəне экономикалық мəселелерді шешу 
мақсатында жануарлардан алынатын азық-түлік өндірісін бақылауға байла-
нысты қолданыстағы нормативтік-құқықтық базаға өзгерістер енгізуді ұсынды.

Тиімділік аудиті негізінде негізгі қорытындыларынан тиімділігінің 
төмендігін пайдаланушы түсіне алатынын жəне ұсыныстар берілгенін атап 
өтуге болады.

SAI үкіметтің есеп беруін қамтамасыз етуге жəне ауыл шаруашылығы 
саласында тұрақты жəне мақсатты тексерулер жүргізу жолымен мемлекеттік 
қаражатты тиімді жəне пəрменді пайдалануға тиімді үлес қосуда. Жалпы  
ауыл шаруашылығы саласының мемлекеттік аудитін жетілдірудің қорытынды 
түйіндемесі келесідей: ауыл шаруашылығы барлық елдер үшін оның тиісті 
елдің жалпы ішкі өніміне қосқан үлесіне қарамастан маңызды мəнге ие. 
Көптеген елдерде ауыл шаруашылығы экономикада өте маңызды рөл атқарады 
жəне халықты тамақтандырудың маңызды көзі болып табылады. Кейбір 
елдерде ауыл шаруашылығы қатты субсидияланады, ал басқаларында ол 
шектеулі мемлекеттік шығындарды тартады, бірақ əлі де маңызды əлеуметтік 
жəне экологиялық зардаптарға ие. Бұл SAI радикалды өзгеше жағдайларда 
жұмыс істейді дегенді білдіреді. Ауыл шаруашылығының тиімділік аудитін 
жетілдірудің негізгі сұрақтары:

– ұсынымдарды орындау жəне аудит нəтижелерін бақылау; 
– басқа аудиторлық органдармен үйлестіру; 
– қаржылық аудит шеңберінен тыс аудит саласын кеңейту; жəне 
– аудит əдіснамасын жетілдіру (U.S.Goverment accountability offi  ce, 2022).
Аудит қорытындылары мен ұсынымдарына сəйкес іс-əрекет жасауына 

қатысты тексерілетін тұлғамен кейінгі іс-қимыл жасауға дайын болуы маңызды. 
Бірақ кейбір мемлекеттерде SAI ұсыныстары міндетті болып табылады, 
ал басқа мемлекеттерде SAI мəжбүрлеу деңгейі айтарлықтай төмен. SAI 
қатысушыларының көпшілігі өздерінің тəуелсіздігімен қанағаттанғанымен, 
əдеп кодексін қабылдау арқылы SAI тəуелсіздігін нығайту қажет. Ұсыныстар 
міндетті емес SAI үшін жұмыс топтары жүзеге асыру дəрежесін жақсарту 
бойынша мынадай ұсыныстар енгізді:

– ұсынымдардың анық, нақты жəне тəжірибелік болуын қамтамасыз ету; 
– тексерілушілерге қандай да бір қиындықтар жасауға мүмкіндік беру үшін 

ықтимал ұсыныстар туралы алдын ала хабарлау; 
– шынайы уақыт шкалаларымен жүзеге асыру жоспарларын əзірлеу; 
– егер ұсынымдар орындалмаса, тексерілетін сəтсіздіктің маңыздылығын 

көрсету үшін қол жетімді механизмдерді пайдалану; 

– ұсыныстардың неге орындалмағанын талдау жəне оларға өзгерістерді, 
егер олар орынсыз болса келісу; жəне 

– аудит нəтижелерін, қорытындылар мен ұсыныстарды мүмкіндігінше 
кеңірек жариялау, мысалы, интернетте.

– басқа аудиторлық органдармен үйлестіру (Department of economic and 
social aff airs, 2002).

Бірқатар елдерде əртүрлі аудит жəне инспекциялық органдардың 
көптігіне байланысты қиындықтарға тап болады, бұл парламентке есеп 
берудің төмендеуіне жəне тексерілетін адамдардың шамадан тыс бақылауға 
шағымдарының төмендеуіне əкеп соғады. Қаржылық аудит шегінен тыс аудит 
саласын кеңейту SAI үшін тұрақты, тиісті жəне заңды (қаржылық) аудит 
пен тиімділік аудитін қоса алғанда, аудиторлық міндеттердің толық спектрі 
болуы маңызды. Кейбір SAI міндеттерінің толық шеңбері бар, бірақ бұл 
жауапкершілік жақында ғана кейбір SAI-ге жүктелген, ал басқалары тиімділік 
аудитін жүргізуге мандаты жоқ. Аудит саласын кеңейтуде бірқатар қиындықтар 
анықталды:

– тиімділік аудитін жүргізу үшін құзыретті жəне шығармашылық 
персоналдың жетіспеушілігі; 

– тиімділік аудитінің жалпы қабылданған стандарттарының немесе 
нормаларының болмауы; 

– тиімділік аудитін жүргізуге мандаттың болмауы (Department of economic 
and social aff airs, 2002).

Тиімділік аудиті тексерілушілерге олардың экономикасын, олардың қаржы-
лық, адам жəне табиғи ресурстарын басқарудағы тиімділігі мен нəтижелілігін 
жақсартуға көмектесуге тиіс екендігіне келісті. Жұмыс нəтижелерін тəуелсіз 
бағалау жауапты тұлғалардың басқаруды жақсартуға жəне шешім қабылдауына 
ықпал етуі тиіс жəне анықталған кемшіліктерді түзету жөнінде шаралар 
ұсынуы тиіс. Көрсетілген қиындықтарды еңсерудің кейбір жолдары:

– тиімділік аудитін жүргізу үшін кадрлық əлеуетті қайта даярлау жəне 
дамыту; 

– ауыл шаруашылығы саласындағы білім деңгейін интеграциялау үшін 
тиімділік аудиторларын тарту жəне ұстап тұру; 

– тиімділік аудиті саласында неғұрлым озық SAI-мен жұмыс істеу; жəне 
– тиімділік аудиті үшін кеңейтілген мандатты іздестіруді қолдау үшін негізгі 

мүдделі тараптарды тарту.
Тиімділік аудит əдістемесін жетілдіру тиімділіктің тиімді аудиті үшін 

халықаралық деңгейде келісілген стандарттардың болмауы кедергі болып 
табылады. Басқа да мəселелер анықталды:

− ауыл шаруашылығын жəне оның шекараларын анықтаудың күрделілігі 
жəне тиісінше SAI шеңберінде аудиторлық міндеттерді бөлу; 

− тексерілетін тұлғаның қызметінің нəтижелерін бағалауға болатын 
көрсеткіштердің болмауы (тексерілушінің тіркелген мақсаттары мен міндеттері 
жоқ кездегі ерекше мəселе); жəне 

− негізгі ақпараттың болмауы немесе қолда бар деректердің дұрыс еместігі.

Шетелдерде АӨК дамыту үшін бағытталған бюджет қаражатының тиімділік 
аудиті бойынша бағалау критерийлері 2-кестеде келтірілген.

Кесте 2 – Шетелдерде АӨК дамыту үшін бағытталған бюджет қаражатын пайдалану 
тиімділігінің аудиті бойынша тағайындалатын критерийлер
Ел атауы Критерийлер
Ресей 
Федера-
циясы

АӨК дамыту шегінде мемлекеттік бағдарламаларда қарастырылған жоспарлы 
нəтижелерге қол жеткізу
АӨК дамытудың мемлекеттік бағдарламасымен қарастырылған бастапқы 
жоспарлы көлем шегінде ресурстарды пайдалану
АӨК дамытумен байланысты мемлекеттік бағдарламалардың нəтижелілігін 
бағалау кезінде қолданылған ресурстар есебінен ең жақсы сандық жəне сапалық 
нəтижелерге қол жеткізу
АӨК дамытумен байланысты мемлекеттік бағдарламаның үнемділігін бағалау 
кезінде ресурстардың аз мөлшерін пайдалану есебінен, алынған нəтижелерге қол 
жеткізу
Жоспарланған сандық жəне сапалық көрсеткіштерге жету үшін қосымша 
ресурстардың қажеттілігінің болмауы

Финляндия Қосымша қаржыландыруды жоспарлау кезінде ауыл шаруашылық саясаты 
мақсаттарының сəйкестелуі
Əр түрлі құралдарда көрсетілетін мемлекеттік қолдаулардың экономикалық 
тиімділік мен нəтижелілік қағидаларына сəйкестігін бағалау
Нормативті актілер мен ережелердің АӨК дамыту стратегияларына сəйкестігі
Грантберушілер мен өтініш берушілерге жағдайлар мен басқару қағидаларының 
түсініктілігі
Жағдайлар мен басшылықтарда мемлекеттік қолдаулардағы тəуекелдер есебі

Норвегия Ауыл шаруашылығының қысқа жəне ұзақ мерзімде қоғамдық пайдаға жалпы 
салымы, ауылшаруашылығының көпфункционалдығының рөлі
Барлық ел бойынша ауыл шаруашылығын белсенді жəне əр тарапты қолдау деңгейі
Мемлекеттің ауыл шаруашылығының қоғамдық игіліктерді өндірумен 
байланысты талаптарға сəйкестігі, яғни, аймақтарда қоныстануы, жер жəне 
ландшафт ресурстарын экологиялық сақтау
Өнімділігін басқару нысаны ретінде жəне есептілік рəсімдерін бекіту ретінде 
мақсаттар мен нəтижелерді басқаруға қатысты əкімшілік органына талаптар қою

АҚШ Ауыл шаруашылығы мен қайта өңдеу өнеркəсібі саласын реттеуші заңдар мен 
нормативтік актілер; Ауыл шаруашылық Министрлігімен бекітілген мақсаттар, 
саясат жəне рəсімдер; ауыл шаруашылық қызметін реттеуші техникалық 
стандарттар мен нормативтер; нысаналы көрсеткіштер тиімділігі басқа 
секторлардың көрсеткіштерімен салыстырылады 

Канада Фермерлік шаруашылықтарды қолдау бағдарламаларын жасау жəне өткізуді 
тиісті ақпараттандыру үшін фермерлік шаруашылықтар мен ауыл шаруа шылық 
сектор туралы өзекті, толық, нақты ақпараттың Министрлікте болуы

Австралия Тəуекелдерді бірегейлендіру механизмдерінің тиімділігін анықтау. Бағдар 
ламаны дайындау сапасы мен оны өткізуді жоспарлау тиімділігі. Жеңілдік 
несиелерін беру негізділігін анықтау. Бағдарлама есептілігін мониторингілеу 
механизмдерінің тиімділігін анықтау. Құрғақшылықпен күресуде көмек беру 
механизмдері. Тиімділік туралы есептілік мен мониторинг.

Ескерту – Əдебиет негізінде құралған (Accounts Chamber of the Russian Federation, 2022; 
Uspambaeva et al, 2025)

Талқылау. Талқылау барысында тиімділік аудитін жетілдірудің негізгі 
бағыттары айқындалды. Зерттеу нəтижелерін талдау барысында тиімділік 
аудитін ұйымдастыруда бірқатар жүйелі мəселелер мен оларды жетілдіру 
бағыттары айқындалды.  Аудит əдіснамасын жетілдірудің жəне жоғарыда 
аталған проблемалардың кейбірін шешудің бірқатар жолдары келесідей:

– бағдарламалар аудиттің екі саласын қамтитын бірлескен жұмыс туралы 
келісіммен SAI шеңберіндегі міндеттерді нақты анықтау; 

– макро- (стратегиялық жоспарлау) жəне микро- (жеке жоба) деңгейлерде 
аудиттерді мұқият жоспарлау; 

– тиімділік көрсеткіштері болмаған жағдайда тиісті көрсеткіштерді келісу 
үшін аудитормен жұмыс істеу; 

– басқа SAI-мен білім жəне тəжірибе алмасу; 
– əдістемеде аудитордың құжаттарын жан-жақты зерделеуді, тиісті 

статистикалық жəне қаржылық талдау мен бағалауды қамтуын қамтамасыз ету; 
– нəтижелерді қабылдауды қамтамасыз ету үшін аудиторлық жұмыстар 

басталғанға дейін аудитормен əдіснаманы келісу.
Тиімділік аудитінің мақсатына жету үшін қолданыстағы заңдарды, 

директиваларды, саясатты, ішкі жəне сыртқы зерттеулерді, алдыңғы қатарлы 
əлемдік тəжірибені талдау негізінде аудит критерийлері анықталады.

АӨК-не жұмсалған бюджет қаражаты тиімділігі аудитінің мақсатына жету 
үшін келесі сұрақтарға жауап алынады (Supreme Audit Chamber of the Republic 
of Kazakhstan, 2024):

– фермерлердің нақты жағдайы мен қажеттілігі тарапынан бағалау жəне 
талдау;

– қолдау бағдарламалары нəтижелілігінің болмау себебін анықтау жəне 
ондағы фермерлердің қатысу деңгейінің төмен болуын талдау;

– дағдарыс кезінде фермаларды қолдау үшін қосымша іс-қимыл 
жоспарларының болуы;

– мемлекеттік қолдау алу үшін фермерлер ұсынатын құжаттаманың 
дұрыстығын талдау;

– фермерлердің мемлекеттік қолдау бағдарламаларына қатысуы бойынша 
қате ақпарат алуына жол бермеу мақсатында ақпараттық жүйесін талдау.

Қойылған сұрақтарға жауаптар алынған соң аудиторлар фермерлік 
шаруашылықтарға мемлекеттік қолдауды жеткізу механизмін жақсарту 
бойынша ұсыныстар шығарады. 

Бюджет қаражатын пайдаланудың тиімділігі аудитінің қаржылық əсері 
тексерілетін субъектілер мен үкіметке ұсынған ұсынымдарды іске асырудан 
алынған қаржылық пайданы бағалауды білдіреді. Қаржылық əсер қызмет 
пен аудиттелетін тұлғаның тиімді өзгеруі арасында тікелей байланыс болған 
кезде пайда болады. Қаржылық əсер: шығыстарды қысқарту немесе кірістерді 
жинау, тиімділік пен нəтижелілікті арттыру арқылы сандық түрде көрсетілуі 
мүмкін; мемлекеттік сектор субъектілері ұсынатын қызметтердің сапасын 
арттыру арқылы сандық түрде көрсетіледі, бұл басқаларға, мысалы, салық 

төлеушілерге пайда əкеледі. Əдетте ұсыныстарды шығару мен тіркелген əсер 
ету арасында айтарлықтай ұзақ уақыт бар. Əсерді бағалау кезінде мемлекеттік 
бақылау тікелей тексерілетін субъектілер немесе жанама түрде екінші тарап 
шеккен ұсыныстарды орындауға жұмсалған кез-келген шығындарды шегереді. 
Тиімділікті арттыру жəне экономикалық пайданы кеңейту бойынша ұсыныстар 
əдетте сандық емес (Law of the Republic of Kazakhstan, 2015; Otetea et al, 2015). 

Қорытынды. АӨК дамытуға бағытталған бюджет қаражатының тиімділік 
аудиті жөніндегі шетелдік тəжірибелерді талдау нəтижесінде тиімділік 
аудитінің əдіснамалық жəне институционалдық негіздерін жетілдірудің маңызы 
анықталды. Барлық қарастырылған елдерде тиімділік аудитінің критерийлері 
аудит объектісінің қызметін бағалау мен өлшеудің негізгі көрсеткіштері болып 
табылады.

Жоғары аудит органдары (ЖАО) ауыл шаруашылығы аудитінің мақсаттарын 
нақты айқындап, макро жəне микро деңгейлерде жоспарлауды жетілдіруі 
тиіс. Сонымен қатар ақпарат жинау жəне тиімділік көрсеткіштерін белгілеу 
процестерін оңтайландыру қажет.

Зерттеу нəтижелері тиімділік аудитінің сапасын арттыру жəне оны ұлттық 
деңгейде бейімдеу бойынша нақты бағыттар ұсынуға мүмкіндік берді. Жалпы 
алғанда, ауыл шаруашылығы саласындағы тиімділік аудитін халықаралық 
стандарттарға сəйкестендіру мемлекеттік аудит жүйесінің тиімділігін 
арттырудың маңызды шарты болып табылады.

